
Nakon stravične pucnjave i ubistva koje je sinoć počinjeno u blizini
šetališta Slana banja u Tuzli, iz Ministarstva za unutrašnje poslove
Tuzlanskog kantona otkrili su detalje cijelog slučaja.

Kako je saopćeno, zaštitara Ivicu Kantora sinoć je oko 23 sata, na
parkiralištu u blizini restorana Sezam, ubio dugogodišnji poznanik i
komšija Esad Salkić koji je, kao i Kantor, radio u Spasilačko-redarskoj
službi angažiranoj u JKP Pannonica Tuzla.

Prema riječima svjedoka, akteri pucnjave su se sporječkali, a nakon
verbalne prepirke Salkić je u Kantora ispalio više hitaca iz pištolja.

Tokom uviđaja utvrđeno je da je ubica u žrtvu ispalio devet metaka
od kojih tri u u predjelu stomaka, te po dva u leđa i potiljak.

Osumnjičeni je uhapšen i u toku je kriminalistička obrada, nakon čega
će osumnjičeni biti predat u nadležnost kantonalnog tužitelja.

